
1. [bookmark: _Toc141801782]ՆԵՐԱԾԱԿԱՆ ՄԱՍ
	Հաշվեքննության հիմքը
	ՀՀ հաշվեքննիչ պալատի 2023 թվականի հուլիսի 27-ի «Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությունում 2023 թվականի պետական բյուջեի վեց ամիսների կատարման հաշվեքննության առաջադրանքը» հաստատելու մասին թիվ 95-Ա որոշում։

	Հաշվեքննության օբյեկտը
	Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայություն:

	Հաշվեքննության առարկան
	2023 թվականի պետական բյուջեի մուտքերի ձևավորման և ելքերի իրականացման կանոնակարգված գործունեություն:

	Հաշվեքննության առարկայի չափանիշները
	«Բյուջետային համակարգի մասին» ՀՀ օրենք, «Ներքին աուդիտի մասին» ՀՀ օրենք, «Սոցիալական աջակցության մասին» ՀՀ օրենք, «Զբաղվածության մասին» ՀՀ օրենք, «Պետական նպաստների մասին» ՀՀ օրենք, «Հանրային հատվածի կազմակերպությունների հաշվապահական հաշվառման մասին» ՀՀ օրենք, «Պետական կենսաթոշակների մասին» ՀՀ օրենք,  «ՀՀ 2023 թվականի պետական բյուջեի մասին», ՀՀ օրենք, ՀՀ կառավարության 2015 թվականի սեպտեմբերի 10-ի «Սոցիալական ծառայություններ տրամադրող տարածքային մարմինների լիազորությունների իրականացման և սոցիալական ծառայությունների տրամադրման կարգն ու պայմանները սահմանելու մասին» N 1061-Ն որոշում, ՀՀ կառավարության  2014 թվականի մարտի 6-ի «երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու եվ վճարելու կարգը հաստատելու մասին» N 275-Ն որոշում, ՀՀ կառավարության  2015 թվականի հոկտեմբերի 8-ի «Չաշխատող անձին մայրության նպաստ նշանակելու եվ վճարելու կարգը հաստատելու մասին» N 1179-Ն որոշում և այլն։ 

	Հաշվեքննությունն ընդգրկող ժամանակաշրջանը
	2023 թվականի հունվարի 1–ից մինչև 2023 թվականի հունիսի 30–ը:

	Հաշվեքննության կատարման ժամկետը
	2023 թվականի օգոստոսի 7-ից մինչև 2023 թվականի հոկտեմբերի 31-ը:

	Հաշվեքննության մեթոդաբանությունը
	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն: 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։

	Հաշվեքննությունն իրականացրած կառուցվածքային ստորաբաժանում
	Հաշվեքննությունն իրականացվել է ՀՀ հաշվեքննիչ պալատի չորրորդ վարչության կողմից, որի աշխատանքները համակարգել է ՀՀ հաշվեքննիչ պալատի անդամ Կարեն Առուստամյանը:






2. [bookmark: _Toc141801783]ԱՄՓՈՓԱԳԻՐ
Հաշվեքննության ամենաէական փաստերը․
Հաշվեքննվող ժամանակահատվածում 480 շահառուի համար Լիազոր մարմնի կողմից ներկայացվել է N 3 ձևով՝ «ՀՀ պետական բյուջե վերադարձման ենթակա ՀՀ օրենսդրության խախտմամբ (սխալ) վճարված պարբերական դրամական վճարների գումարների պահանջ, որոնց գծով 32 դեպքով բանկային հաշվում առկա միջոցները պետական բյուջե են վճարվել սահմանված ժամկետից ուշացումով:





3. [bookmark: _Toc141801784]ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ
Աղյուսակ 1
հազար դրամ
	
	Դասիչ Ծրագիր
	Տարեկան պլան
	Տարեկան ճշտված պլան
	Փաստ
	Փաստացի ծախս

	Ընդամենը
	477,072,218.70
	477,174,709.11
	230,589,329.22
	231,059,591.20

	1005
	Պարգևավճարներ և պատվովճարներ
	11,034,316.00
	10,913,008.00
	5,426,003.06
	5,426,003.06

	1011
	Անապահով սոցիալական խմբերին աջակցություն
	33,362,312.20
	33,051,916.40
	13,785,389.83
	13,797,764.31

	1015
	Սոցիալական փաթեթների ապահովում
	-
	117,144.00
	35,946.00
	44,766.00

	1068
	Ժողովրդագրական վիճակի բարելավում
	50,005,222.80
	50,216,470.80
	23,846,839.58
	23,847,178.67

	1082
	Սոցիալական աջակցություն անաշխատունակության դեպքում
	20,571,864.10
	20,571,864.10
	10,028,772.22
	10,028,772.22

	1088
	Զբաղվածության ծրագիր
	1,601,875.90
	1,601,875.90
	127,178.41
	127,178.41

	1098
	Բնակարանային ապահովում
	2,484,961.60
	2,484,961.60
	365,624.71
	365,624.71

	1102
	Կենսաթոշակային ապահովություն
	308,204,770.00
	308,213,270.00
	150,675,392.78
	150,728,048.87

	1117
	Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ
	7,110,448.60
	7,114,343.08
	2,821,600.04
	3,231,522.99

	1160
	Հաշմանդամություն ունեցող անձանց աջակցություն
	2,924.00
	2,924.00
	-
	284.81

	1168
	Արվեստների ծրագիր
	34,420.80
	34,420.80
	13,718.47
	13,724.99

	1184
	Ավանդների և այլ փոխհատուցումներ
	1,111,000.00
	1,111,000.00
	554,211.87
	555,393.04

	1205
	Սոցիալական ապահովություն
	41,548,102.70
	41,741,510.43
	22,908,652.25
	22,893,329.12



4. [bookmark: _Toc141801785]ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
Ելնելով այն հանգամանքից, որ Ծառայությունը հայցված տեղեկատվությունը տրամադրել է ոչ ամբողջական (չի տրամադրվել նաև հաշվեքննությունն իրականացնելու համար էական նշանակություն ունեցող տեղեկատվություն), իսկ  տրամադրված տեղեկատվության վերջին՝ ամենածավալուն փաթեթը տրամադրել է 2023 թվականի սեպտեմբերի 28-ին ուստի տեղեկատվությունը ժամանակին և ամբողջական չներկայացնելու պատճառով հնարավոր չի եղել իրականացնել լիարժեք հաշվեքննություն։ 
Պահանջված սակայն չտրամադրված տեղեկատվության մասին մանրամսը շարադրված է Ընթացիկ եզրակացության 6-րդ բաժնում։
2022 թվականի տարեկան հաշվեքննության Ընթացիկ եզրակացությամբ Ծառայությանը առաջարկվել էր քննարկել եզրակացությամբ արձանագրված անհամապատասխանությունները և խեղաթյուրումները վերացնելու հարցը, դրանց հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը, ինչպես նաև առաջարկվել էր Պետական կենսաթոշակային համակարգի տվյալների շտեմարանում ստեղծել միանվագ դրամական վճարների և ՀՀ օրենսդրության խախտմամբ կամ այլ դեպքերով շահառուներին ավել վճարված գումարների շարժի հաշվառման ֆունկցիոնալ հնարավորություն, իսկ Ծառայության հաշվապահական հաշվառման «Հայկական ծրագրեր» ավտոմատացված համակարգում (հաշվի առնելով, որ համակարգը ունի համապատասխան ֆունկցիոնալ հնարարվորություններ) ապահովել այդ հաշվառման իրականացումը, սակայն արձանագրված անհամապատասխանություններն ու խեղաթյուրումները  հաշվեքննվող մարմնի կողմից չեն վերացվել, իսկ կատարված առաջարկությունների իրականացման ուղղությամբ ըստ էության առաջընթաց չի արձանագրվել։
Հաշվեքննությունն ընդգրկող ժամանակաշրջանում կնքված պայմանագրերով նախատեսված պարտավորությունների կատարման հաշվեքննությամբ արձանագրվել է անհամապատասխանություններ, որոնք մանրամասը նկարագրված են Ընթացիկ եզրակացության 5-րդ գլխում։
Հաշվեքննության ընթացքում կազմված թիվ 1 արձանագրությունը  16․10.2023 թվականին ներկայացվել է հաշվեքննվող օբյեկտի ղեկավարին, որի վերաբերյալ  27.10.2023թ-ին ներկայացվել են գրավոր առարկություններ և բացատրություններ, որոնք ներկայացված են Ընթացիկ եզրակացության 5-րդ և 6-րդ գլուխներում։

5.1.  Առկա է անհամապատասխանություն ՀՀ կառավարության 12․03․2020 թվականի թիվ 284-ն «Լիազորված պետական մարմին ճանաչելու, սոցիալական ապահովության հաշվի պայմանագրի օրինակելի ձևը, սոցիալական ապահովության հաշիվ բացելու համար անհրաժեշտ տվյալների ցանկը և սոցիալական ապահովության հաշվին մուտքագրելու միջոցով վճարվող գումարները սահմանելու մասին» որոշմամբ սահմանված «Սոցիալական ապահովության հաշվի» պայմանագրի» հավելվածի 11-րդ կետի 2-րդ ենթակետով սահմանված՝ ՀՀ պետական բյուջե հետգանձման սահմանված ժամկետի և բանկերի կողմից շահառուների բանկային հաշվից պետական բյուջե գումարների վճարման ժամկետների միջև:    
     «Սոցիալական ապահովության հաշվի պայմանագրի» հավելվածի 11-րդ կետի 2-րդ ենթակետով սահմանվել է, որ «Լիազոր մարմնի սույն պայմանագրի N 3 ձևով՝ «ՀՀ պետական բյուջե վերադարձման ենթակա ՀՀ օրենսդրության խախտմամբ (սխալ) վճարված պարբերական դրամական վճարների գումարների և շահառուների տվյալների, որոնք լիազոր մարմինը  տրամադրում է բանկին» սահմանված տեղեկատվությունը պարունակող կարգադրության  (պահանջի) հիման վրա, այն ստանալու օրվան հաջորդող աշխատանքային օրվանից ոչ ուշ դրանում նշված գումարի չափով, առանց շահառուի համաձայնության, նրա բանկային հաշվից հետգանձել միջոցները (բավարար միջոցներ չլինելու դեպքում բանկային հաշվում առկա հասանելի մնացորդի չափով) և ոչ ուշ քան հաջորդ աշխատանքային օրը փոխանցել ՀՀ պետական բյուջե՝ միաժամանակ ապահովելով սույն պայմանագրի  N 4 ձևով սահմանված  տեղեկատվությունը լիազոր մարմին ներկայացնելը: 
      Հաշվեքննվող ժամանակահատվածում 480 շահառուի համար Լիազոր մարմնի կողմից ներկայացվել է N 3 ձևով՝ «ՀՀ պետական բյուջե վերադարձման ենթակա ՀՀ օրենսդրության խախտմամբ (սխալ) վճարված պարբերական դրամական վճարների գումարների պահանջ, որոնց գծով 32 դեպքով (29 դեպքով «Աշխատանքային կենսաթոշակներ» հոդվածի գծով, 3 դեպքով «Զինծառայողներին,  ՀՄՊ մասնակիցներին, այլ պետություններում մարտական գործողությունների մասնակիցներին, զոհված (մահացած) զինծառայողի ընտանիքի անդամներին, ընտանիքներին տրվող պարգևավճարներ» հոդվածի գծով)  բանկային հաշվում առկա միջոցները պետական բյուջե են վճարվել սահմանված ժամկետից ուշացումով:
Հաշվեքննվող օբյեկտի բացատրությունները
Պետք է նշել, որ ՀՀ կառավարության 2020 թվականի մարտի 12-ի N 284-Ն և N 287-Ն որոշումներով և դրանցով համապատասխանաբար հաստատված սոցիալական ապահովության հաշվի և միանվագ դրամական վճարների հաշվի պայմանագրերով բանկերի կողմից պարտավորության կատարման պայմանների, այդ թվում՝ սահմանված ժամկետների խախտման համար պատասխանատվության ընթացակարգեր նախատեսված չեն։
Միաժամանակ, արձանագրված անհամապատասխանությունը հաշվի առնելով՝ Ծառայության կողմից համապատասխան գրություն է ուղվել ՀՀ կառավարության 2020 թվականի մարտի 12-ի N 284-Ն և N 287-Ն որոշումներով սահմանված սոցիալական ապահովության հաշվի և միանվագ դրամական վճարների հաշվի պայմանագրերին միացած բանկերին՝ նշված պայմանագրերով սահմանված պարտականությունները նախատեսված ժամկետում կատարելու և շահառուների բանկային հաշիվներում առկա միջոցները պահանջի հիման վրա պետական բյուջե հետգանձելու ժամկետների ուշացման դեպքերը բացառելու վերաբերյալ։
Հաշվեքննողի մեկնաբանությունը
Ընդունվել է ի գիտություն։
5.2. Առկա է անհամապատասխանություն պետության կարիքների համար ծառայությունների մատուցման  համար «ՋԻ ԸՆԴ ԷՅ ՄՈԹՈՐՍ» ՍՊԸ-ի հետ 2023 թվականի հունվարի 1-ին կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ով՝ «Այլ պարտադիր պայմաններ» բաժնի 3-րդ կետով սահմանված պահանջի հետ։ 
Համաձայն կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ի «Այլ պարտադիր պայմաններ» բաժնի 3-րդ կետի՝ վերանորոգման ժամանակ փոխված հիմնական հանգույցները կատարողը պարտավոր էր վերադարձնել պատասխանատու ստորաբաժանմանը, սակայն 2023 թվականի երեք ամիսների ընթացքւմ ոչ մի դեպքով փոխված հիմնական հանգույցները պատասխանատու ստորաբաժանմանը չի վերադարձվել, սահմանված պահանջը չի կատարվել։ Ծառայությունը չունի վերդարձնելու և դրա հաշվառման կամ հետո տնօրինման սահմանված ընթացակարգ։
2023 թվականի երեք ամիսների ընթացքում համաձայն Ծառայության և «ՋԻ ԸՆԴ ԷՅ ՄՈԹՈՐՍ» ՍՊԸ-ի միջև կազմված  « Պայմանագրի կամ դրա մի մասի կատարման արդյունքների հանձնման-ընդունման» թվով յոթ արձանագրությունների՝  N 003, N004, N005, N008, N009, N010 և N011 կատարվել է հիմնական հանգույցների փոխում։
Հաշվեքննվող օբյեկտի առարկություններն ու բացատրությունները
Արձանագրված անհամապատասխանությունն ընդունվել է ի գիտությունը և այդ կապակցությամբ Ծառայությունում ձեռնարկվել են համապատասխան գործողություններ անհամապատասխանությունն ուղղելու և հետայսու թույլ չտալու ուղղությամբ՝ չնայած այն հանգամանքի, որ արձանագրված անհամապատասխանատությունն, այնուամենայնիվ, Ծառայության համար որևէ իրավական կամ ֆինանսական անբարենպստ հետևանք չի առաջացրել։ 
Հաշվեքննողի մեկնաբանությունը
	Անհամապատասխանությունն ուղղելու և հետայսու թույլ չտալու ուղղությամբ ձեռնարկված գործողությունները հաստատող որևէ փաստաթուղթ չի ներկայացվել։ Ծառայությունը չունի հանգույցները վերդարձնելու և դրա հաշվառման կամ հետո տնօրինման սահմանված որևէ ընթացակարգ։ 
	«…Արձանագրված անհամապատասխանությունը Ծառայության համար որևէ իրավական կամ ֆինանսական անբարենպաստ հետևանք չի առաջացրել…», ընդունելի չէ, քանի որ հանգույցները վերադարձնելու դեպքում առնվազն առաջանում է հաշվապահական ձևակերպումների և դրանք համապատսխան ֆինանսական հաշվետվություններում սահմանված կարգով գնահատված գնով արտացոլելու անհրաժեշտություն։

Հաշվեքննություն իրականացնելու նպատակով Հաշվեքննիչ պալատը 2023 թվականի օգոստոսի 9-ի թիվ ՀՊԵ/01/630-2023 գրությամբ դիմել էր Ծառայություն՝ երեք աշխատանքային օրվա ընթացքում տեղեկատվություն և փաստաթղթերի պատճեներ ստանալու համար:
      Ծառայությունը 2023 թվականի օգոստոսի 18-ի N 01/12/43777-2023 գրությամբ տրամադրել է պահանջված տեղեկատվության  մի մասը՝ պարբերկան և միանվագ վճարների մասով բանկերի հետ կնքված 2023 թվականի ապրիլ, մայիս և հունիս ամիսների փոխադարձ հաշվարկների ակտերի փաթեթը և ՀՀ հանրային հատվածի հաշվապահական հաշվառման ստանդարտի պահանջներին և հանրային հատվածի կազմակերպությունների հաշվապահական հաշվառման վարման ավտոմատացված համակարգի ներդրման վերաբերյալ պահանջված փաստաթղթերը:  
      Չտրամադրված տեղեկատվության վերաբերյալ 2023 թվականի սեպտեմբերի 15-ի N ՀՊԵ/03/721-2023 գրությունով կրկին դիմել ենք Ծառայություն խնդրելով սեղմ ժամկետում տրամադրել չտրամադրված տեղեկատվությունը և փաստաթղթերի պատճեները:
Ի պատասխան Հաշվեքննիչ պալատի 15.09.2023 թվականի N ՀՊԵ/03/721-2023 գրության, Ծառայության կողմից 22.09.2023 թվականի N ՀՊՄ/628/-2023  գրությամբ ներկայացվել է չտրամադրված տեղեկատվության վերաբերյալ դիտարկումներ և ներկայացվող տեղեկատվության ցանկը, որը պետք է տրամադրվեր սկավառակով: Սկավառակով ներկայացվող տեղեկատվությունը հաշվեքննիչ պալատ է ներկայացվել 2023թվականի  սեպտեմբերի 28-ին:
Հայցված տեղեկատվությունից չեն տրամադրվել՝
· «Սոցիալական ապահովության հաշվի» պայմանագրով նախատեսված՝
- N 1 ձևերը՝ «Սոցիալական ապահովության հաշիվ բացելու համար անհրաժեշտ (վճարման ցուցակ ներառվող) տվյալների, որոնք լիազոր մարմինը տրամադրում է բանկին, սոցիալական ապահովության նշված տեղեկատվությունը
- N 3 ձևերը՝ «ՀՀ պետական բյուջե վերադարձման ենթակա` ՀՀ օրենսդրության խախտմամբ (սխալ) վճարված պարբերական դրամական վճարների գումարների և շահառուների տվյալները, որոնք լիազոր մարմինը տրամադրում է բանկին»
- N 4 ձևերը՝ «ՀՀ պետական բյուջե վերադարձված` ՀՀ օրենսդրության խախտմամբ (սխալ) վճարված պարբերական դրամական վճարի գումարների և շահառուների տվյալները, որոնք բանկը տրամադրում է լիազոր մարմնին»
- N 7 ձևերը՝ «Մահացած շահառուների տվյալները»։ 
· «Միանվագ դրամական վճարների հաշվի» պայմանագրով նախատեսված՝ 
	- N 1 ձևերը՝ «Վճարման ցուցակ» ներառվող տվյալները, որոնք լիազոր մարմինը տրամադրում է բանկին)։
· N 3 ձևի՝ «Հաշվետու ամսում բանկային հաշվին մուտքագրված միանվագ դրամական վճարի գումարն այլ անձի վճարելու համար անհրաժեշտ տվյալները, որոնք լիազոր մարմինը տրամադրում է բանկին»
- N 4 ձևի՝ «ՀՀ օրենսդրության խախտմամբ վճարված և հաշվետու ամսում ՀՀ պետական բյուջե վերադարձման ենթակա միանվագ դրամական վճարների գումարների վերաբերյալ տվյալները, որոնք լիազոր մարմինը տրամադրում է բանկին»
· 2023 թվականի ապրիլ, մայիս և հունիս ամիսների համար «Պետական նպաստների մասին» ՀՀ օրենքի 15-րդ և 17-րդ հոդվածով  սահմանված  «Ընտանեկան նպաստ» և «Սոցիալական նպաստ» ստանալու իրավունքի դադարեցման դեպքերի վերաբերյալ տեղեկատվությունը:
· ՀՀ կառավարության 29.12. 2015 թվականի թիվ 1566-Ն որոշման հավելված 3-ով սահմանված «Խնամքի նպաստը կանխիկ եղանակով վճարելու ծառայությունների մատուցման» պայմանագրերի պատճեները: 
Տեղեկատվության չտրամադրելը (բացի N 7 ձևերը) Ծառայությունը պատճառաբանել է նրանով, որ տվյալի տիրապետողը Նորք տեխնոլոգիական կենտրոնն է, ինչի առնչությամբ հարկ ենք համարում նշել, որ  համաձայն ՀՀ կառավարության 29.12.2023թ-ի  «ՀՀ 2023 թ պետական բյուջեի կատարումն ապահովող միջոցառումների մասին» N 2111-Ն որոշման 12-րդ կետի «ՀՀ 2023 թվականի պետական բյուջեի մասին» ՀՀ օրենքի N 1 հավելվածով նախատեսված բյուջետային ծրագրերի և միջոցառումների գծով սույն որոշման N 4 հավելվածով սահմանված՝ ծրագրերի միջոցառումները կատարող, սակայն տվյալ ծրագրերի գծով բյուջետային հատկացումների գլխավոր կարգադրիչ չհանդիսացող պետական մարմիններին (սույն ենթակետի իմաստով այսուհետ՝ կատարող այլ մարմիններ) վերապահվում են այդ ծրագրերի գծով բյուջետային հատկացումների գլխավոր կարգադրիչին վերապահված իրավունքները (տվյալ մարմինների համար համապատասխան ծրագրի կոնկրետ միջոցառման շրջանակներում նախատեսված հատկացումների մասով)՝ պայմանով, որ` կատարող մարմնի կողմից համապատասխան միջոցառումների կատարման հետ կապված ծախսերը պետք է իրականացվեն պետական մարմնի կողմից 2023 թվականին իրականացվող նմանատիպ ծախսերի կատարման և ՀՀ օրենսդրությամբ և սույն որոշմամբ սահմանված ընթացակարգերին համապատասխան/«ա»ենթակետ/, ինչպես նաև հսկողություն իրականացնեն  բյուջետային հատկացումների գլխավոր կարգադրիչ հանդիսացող պետական մարմնին իր պատասխանատվությամբ իրականացվող ծրագրերի միջոցառումները կատարող այլ մարմինների կողմից համապատասխան միջոցառումների կատարման ընթացքի նկատմամբ: 
N 7 ձևերի չտրամադրելը բացատրել են նրանով, որ այն փաստացի չի կիրառվում քանի որ  Ծառայությունը նախքան վճարման ցուցակ ձևավորելը ՔԿԱԳ-ի բազայի հետ արդեն իսկ կատարում է համադրում և մահացած շահառուներին չի ներառում վճարման ցուցակներում։

Հաշվեքննվող մարմնի բացատրությունը.
Վերոնշյալի կապակցությամբ նախորդիվ (Ծառայության 20․09․2023թ․ N 01/12/50389-2023 գրությամբ) հայտնվել է, որ Ընտանիքի անապահովության գնահատման համակարգի և «Պետական նպաստների մասին» օրենքով նախատեսված նպաստների հետ կապված տվյալների տիրապետողը ««Նորք» սոցիալական ծառայություննների տեխնոլոգիական և իրազեկման կենտրոն» հիմնադրամն է (այսուհետ՝ «Նորք» տեխնոլոգիական կենտրոն), որի կողմից հաշվեքննություն իրականացնողներին ապահովվել է հասանելիություն համապատասխան համակարգերին։
Սակայն, հաշվի առնելով այն հանգամանքը, որ Արձանագրության համաձայն անհրաժեշտ տվյալները դիտարկելու հնարավորության տեսանկյունից առկա է եղել խնդիր, ուստի պահանջվող տեղեկությունները Ծառայության կողմից հաշվեքննություն իրականացնողներին կտրամադրվեն Հաշվեքննիչ պալատի 2023 թվականի հոկտեմբերի 16-ի N 142-Ա որոշմամբ հաստատված հաշվեքննության  առաջադրանքի հիման վրա Ծառայությունում իրականացվելիք պետական բյուջեի կատարման 2023 թվականի ինն ամիսների հաշվեքննության շրջանակներում։
Միաժամանակ, ՀՀ կառավարության 12․03․2020 թվականի թիվ 284-ն որոշմամբ սահմանված «Սոցիալական ապահովության հաշվի» պայմանագրով նախատեսված N 7 ձևի՝ «Մահացած շահառուների տվյալները» վերաբերյալ Ծառայությունը 20․09․2023թ․ N 01/12/50389-2023 գրությամբ (գրության 3-րդ կետ) հայտնել է, որ ՀՀ կառավարության 12․03․2020 թվականի N 284-Ն և N 287-Ն որոշումներով նախատեսված բոլոր վճարատեսակներով N Ձև 7 հավելվածը փաստացի չի կիրառվում, քանի որ Ծառայությունը, նախքան վճարման ցուցակը ձևավորելը, ՔԿԱԳ բազայի հետ արդեն իսկ կատարում է համադրում և մահացած շահառուներին չի ներառում վճարման ցուցակներում, ուստի նշված հավելվածը կազմելու համար տվյալ փաստացի առկա չի լինում։ 
Հաշվեքննողի     մեկնաբանությունը.
Համաձայն «Հաշվեքննիչ պալատի մասին» ՀՀ օրենքի 38-րդ հոդվածի 3-րդ մասի 2-րդ կետի  Հաշվեքննության օբյեկտի պաշտոնատար անձը պարտավոր է հաշվեքննության ընթացքում հաշվեքննողի պահանջով երեք աշխատանքային օրվա ընթացքում տրամադրել հաշվեքննության առարկայի վերաբերյալ առկա և հասանելի ամբողջական և ճշգրիտ տեղեկատվություն, փաստաթղթեր և գրանցումներ.
Ձև 7-ի կիրառումը ՀՀ կառավարության 12.03.2020 թվականի N 284-Ն որոշման Հավելվածի և պայմանագրի  պահանջ է։
7. [bookmark: _Toc125128534][bookmark: _Toc141801788]ՀԵՏՀՍԿՈՂԱԿԱՆ ԳՈՐԾԸՆԹԱՑ
Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից արձանագրված անհամապատասխանությունների և ներկայացված առաջարկությունների կատարման ընթացքի մասին։
	2023 թվականի ՀՀ պետական բյուջեի երեք ամիսների կատարման հավեքննության ընթացիկ եզրակացությամբ կատարված առաջարկներ
	Հաշվեքննվող մարմնի արձագանքը
	Հաշվեքննողի մեկնաբանությունը

	Քննարկել սույն եզրակացությամբ, ներառյալ «Հետսկողական գորընթաց» բաժնում արձանագրված անհամապատասխանությունները վերացնելու հարցը, դրանց հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։
	Ընթացքում է: Առաջիկայում Ծառայությունում կմշակվի և կհաստատվի  միջոցառումների ծրագիրը՝ պատասխանատու ստորաբաժանումներով և միջոցառման կատարման ժամանակացույցով: Ծառայությունում 2023 թվականի հերթական հաշվեքննության ընթացքում անհամապատասխանությունները կվերացվեն:
	


	Համաձայն ՀՀ կառավարության 04.05.2017 թվականի «Գնումների գործընթացի կազմակերպման կարգը հաստատելու և ՀՀ կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին»  N 526-Ն որոշմամբ հաստատված կարգի 110-րդ կետի 1-ին ենթակետի էլեկտրոնային եղանակով իրականացվող գնումների դեպքում պայմանագրի կամ դրա մի մասի ընդունման նպատակով պայմանագիր կնքած անձը դրանով սահմանված ժամկետում էլեկտրոնային գնումների համակարգի միջոցով պատվիրատուի ղեկավարին է տրամադրում իր կողմից հաստատված հանձնման-ընդունման արձանագրությունը։ 2023 թվականի երեք ամիսների ընթացքում ձեռքբերված ապրանքների և աշխատանքների մատակարարման թվով 24 պայամանագրերի գծով էլեկտրոնային գնումների համակարգի միջոցով պատվիրատուի ղեկավարին  չի  տրամադրվել հաստատված հանձնման-ընդունման արձանագրությունները
	Վերացված է: Նշված գնման շրջանակներում ձեռք բերված ապրանքների, ծառայությունների հանձնման-ընդունման արձանագրությունները կազմվել են թղթային եղանակով, իսկ դրանց օրինակները սահմանված կարգով հրապարակված են ՀՀ ֆինանսների նախարարության ARMEPS-PPCM էլեկտրոնային հարթակումում արտացոլելու միջոցով:
	Ընդունվել է ի գիտություն։


	Համաձայն կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ի՝ տեխնիկական բնութագրի՝ պետք է իրականացվեր ավտոմեքենաների վերանորոգման և տեխնիկական սպասակման ծառայություններ։ Յուրաքանչյուր ավտոմեքենայի սպասարկման և նորոգման համար պատվիրատուի պահանջով կատարողի կողմից պետք է կազմվեր, կնքվեր և պատվիրատուին ներկայացվեր նախնական զննման և գնահատման ակտ։ 2023 թվականի ընթացքում համաձայն «Պայմանագրի կամ դրա մի մասի կատարման արդյունքների հանձնման-ընդունման» թվով 11 արձանագրությունների վերանորոգվել է 11 ավտոմեքենա  և դրանց դիմաց դուրս է գրվել 11 հարկային հաշիվներ՝ 866․32 հազ․ դրամ արժեքով, սակայն զննման և գնահատման ակտեր չեն կազմվել ու չեն ներկայացվել պատվիրատուին։
	Վերացված է: Պետության կարիքների համար ծառայությունների մատուցման նպատակով «ՋԻ ԸՆԴ ԷՅ ՄՈԹՈՐՍ» ՍՊԸ-ի հետ 2023 թվականի հունվարի 1-ին կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ով սահմանված տեխնիկական բնութագրով նախատեսված ավտոմեքենաների սպասակման և նորոգման պահանջի հետ անհամապատասխանության (Արձանագրության 2.2 ենթակետ) վերաբերյալ հայտնում եմ, որ ՄՍԾ ԳՀԾՁԲ-23/6 պայմանագրով նախատեսված մատակարարի կողմից նախնական զննման և գնահատման ակտերը սահմանված կարգով կազմվել են և ներկայումս գտնվում են Ծառայության տնտեսական բաժնում։
	Ընդունվել է ի գիտություն։ 

	Համաձայն կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ի «Այլ պարտադիր պայմաններ» բաժնի 3-րդ կետի՝ վերանորոգման ժամանակ փոխված հիմնական հանգույցները կատարողը պարտավոր էր վերադարձնել պատասխանատու ստորաբաժանմանը։ 
2023 թվականի երեք ամիսների ընթացքում համաձայն «Պայմանագրի կամ դրա մի մասի կատարման արդյունքների հանձնման-ընդունման» թվով յոթ արձանագրությունների՝  N 003, N004, N005, N008, N009, N010 և N011 կատարվել է հիմնական հանգույցների փոխում։ սակայն ոչ մի դեպքով փոխված հիմնական հանգույցները պատասխանատու ստորաբաժանմանը չի վերադարձվել։
	     Ընթացքում է: Պետության կարիքների համար ծառայությունների մատուցման  նպատակով «ՋԻ ԸՆԴ ԷՅ ՄՈԹՈՐՍ» ՍՊԸ-ի հետ 2023 թվականի հունվարի 1-ին կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ով սահմանված «Այլ պարտադիր պայմաններ» բաժնի 3-րդ կետով նախատեսված պահանջի հետ անհամապատասխանության (Արձանագրության 2.3 ենթակետ) վերաբերյալ հայտնում եմ, որ արձանագրված անհամապատասխանությունն ընդունվել է ի գիտությունը և այդ կապակցությամբ Ծառայությունում կձեռնարկվեն համապատասխան գործողություններ անհամապատասխանությունն ուղղելու և հետայսու թույլ չտալու ուղղությամբ։ Պետք է նշել նաև, որ արձանագրված անհամապատասխանատությունն, այնուամենայնիվ, Ծառայության համար որևէ իրավական կամ ֆինանսական անբարենպստ հետևանք չի առաջացրել։
Միաժամանակ, հաշվեքննիչ պալատի դիտարկումը հաշվի առելով՝ հետայսու Ծառայության ավտոմեքենաների փոխարինված պահեստամասերը վերադարձվում և պահվում են Ծառայության պահեստում։
	Թեև արձաննագրված անհամապատասխանությունը չի առարկվել, այնուամենայնիվ այն պնդումը, որ արձանագրված անհամապատասխանությունը Ծառայության համար որևէ իրավական կամ ֆինանսական անբարենպաստ հետևանք չի առաջացրել, ընդունելր չէ, քանի որ  հանգույցները վերադարձնելու դեպքում առնվազն առաջանում է հաշվապահական ձևակերպումների և դրանք համապատսխան ֆինանսական հաշվետվություններում սահմանված կարգով գնահատված գնով արտացոլելու անհրաժեշտություն





8. [bookmark: _Toc141801789]ԱՌԱՋԱՐԿՈՒԹՅՈՒՆ
ՀՀ աշխատանքի և սոցիալական հարցերի նախարարության միասնական սոցիալական ծառայությանը։
1.  ՀՀ կառավարության 2020 թվականի մարտի 12-ի N 284-Ն և N 287-Ն որոշումների հավելվածներում՝ սոցիալական ապահովության հաշվի և միանվագ դրամական վճարների հաշվի պայմանագրերի օրինակելի ձևերում բանկերի կողմից պարտավորությունների կատարման ուշացման դեպքերի համար պատասխանատվության միջոցներ սահմանելու նպատակով նախաձեռնել օրենսդրական փոփոխություն և(կամ) լրացում։
2. Սահմանել Ծառայության ավտոմեքենաների վերանորոգման ժամանակ փոխված հիմնական հանգույցները պատասխանատու ստորաբաժանմանը վերադարձնելու և դրանք հաշվառելու կամ հետո տնօրինելու ընթացակարգ։
3.	Քննարկել սույն եզրակացությամբ արձանագրված անհամապատասխանությունները վերացնելու հարցը, դրանց հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։

Կարեն Առուստամյան 
ՀՀ հաշվեքննիչ պալատի անդամ	
31 հոկտեմբեր 2023 թվական

ՀՀ հաշվեքննիչ պալատ,
Բաղրամյան փող. 19․ ք. Երևան, 
Հայաստանի Հանրապետություն

